
Ano ang dose-packed na gamot? 

Ang ibig sabihin ng dose-packed na gamot ay na ipinapakete ng botika 

ang iyong gamot sa maliliit na dose sachet. Bawat dose sachet ay 

naglalaman ng gamot na kailangan mong inumin sa mga partikular na 

oras, hal. gamot sa umaga, gamot sa tanghali, gamot sa hapon at gamot 

sa gabi. 

Ang mga dose sachet ay ibinibigay sa isang solong roll para sa 14 na 

araw sa isang pagkakataon. Ang mga dose sachet ay pinaghihiwalay ng 

isang tear-off line, na pinadadali ang pagpunit ng isang dose sachet sa 

roll sa tuwing kailangan mong inumin ang iyong gamot. 

Anong mga gamot ang maaaring isama sa solusyon? 

Tinatasa ng botika kung ang gamot na inireseta ng iyong doktor ay 

maaaring i-dose packed.  Mga tableta at kapsula lamang ang maaaring i-

dose packed. 

 

 

 

Mga benepisyo ng dose-packed na gamot 
• Napakalinaw kung aling gamot ang dapat inumin kung kailan. 

• Madali mong tingnan kung naalala mong inumin ang iyong 

gamot. 

• Kukunin at babayaran mo lang ang gamot na kailangan mo. 

• Naiiwasan mong magkaroon ng tirang gamot. 

• Malinis ang solusyon, madaling buksan at madaling dalhin sa 

iyong bag ang mga sachet. 

Kung kailangan mo ng tulong sa pagdodosis ng iyong 
gamot at natukoy ng iyong doktor na angkop ang iyong 
gamot, ang dose-packed na gamot ang pinakamainam at 
pinakaligtas na opsyon. 
 
 
 
 
 
 
 



 
 

Paano ito gumagana kung makasanayan? 

Kumonsulta sa iyong doktor, pharmacist o empleyado ng munisipyo para 

malaman kung maaari mong kunin ang iyong gamot nang naka-dose 

packed. 

Sa unang pagkakataon na bigyan ka ng dose-packed na gamot, 

tatanggap ka rin ng isang buod ng gamot na nasa roll. Ang buod ay 

tinatawag na dose chart. 

Kung babaguhin ng iyong doktor o ospital ang iyong gamot, tatanggap ka 

ng isang bagong buod na kasama ng bagong dose roll. 

Kung mabigyan ka ng gamot na hindi angkop para sa dose 

packaging, ibibigay sa iyo ang gamot na iyan sa simpleng 

packaging na kasama ng iyong dose-packed na gamot. 

Kung kailangan mo ng tulong sa pag-inom ng iyong gamot, 

titiyakin ng empleyado ng munisipyo na matanggap mo ang 

tulong na kailangan mo. 

Ang sinasabi ng mga user 
"Binibigyan ako nito ng kumpiyansa na nasa isang sachet ang 

aking mga tableta.   

Sa gayon ay alam ko na tama ang natatanggap ko, ibig sabihin, 

ang kailangan ko." 

 "Ang katotohanan na kaya ko mismong gawin ito nang 

walang tulong — malaki ang kabuluhan nito sa akin."  

“Sa palagay ko napakadaling gawin nito.  Napakadali talaga 

kapag nasa mga roll iyon. Nagiging malaya ako at gumagana 

iyon sa akin. Hindi ko na kailangang maupo at maghintay na 

may tumulong sa akin”.  



Saan ko makukuha ang aking gamot? 

Kada dalawang linggo maaari kang kumuha ng bagong roll ng iyong 

dose-packed na gamot sa botika. 

Kung hindi mo makuha ang iyong gamot dahil masama ang 

pakiramdam mo, maaari mong hilingin sa pharmacist na ipahatid ang 

gamot at babayaran mo ang delivery fee.  

Magkano ang halaga ng dose-packed na gamot? 

Kakailanganin mong magbayad ng fee para ma-dose packed ang iyong 

gamot. Bukod pa riyan, kailangan mo pa ring bayaran ang gamot mismo. 

Kung makatanggap ka ng apat o mahigit pang mga subsidised na 

gamot, karaniwan ay tatanggap ka ng 85% ng subsidy sa fee, at ang 

karagdagang gastos sa iyo ay humigit-kumulang 1 DKK bawat araw. 

Maaaring mabawasan o hindi na pabayaran nang lubusan ang fee 

kung: 

• Tumatanggap ka ng municipal health subsidy. 

• Miyembro ka ng Sygeforsikringen Danmark.  

Maaaring mas mura ang dose-packed na gamot para sa iyo dahil: 

• Ang pinakamurang unit price ay binabayaran para sa mga gamot. 

• Mas kaunti ang nasasayang na gamot na nauugnay sa mga pagbabago. 

Kalkulahin ang iyong presyo sa 
https://app.apoteket.dk/prisberegner-dosispakket-medicin.  

 

Para sa iba pang impormasyon o patnubay sa mga tuntunin ng mga 

subsidy, kausapin ang iyong pharmacist o basahin ang iba pa sa 

apoteket.dk/medicintilskud. 

 

 

Inihanda ng Intersectoral Working Group para sa Dissemination ng Dose-Packed na Gamot.  
Inaprubahan noong Marso 2024 ng Programme Steering Committee for National Dissemination of 

Dose-Packed Medicine. 


